
chì e là quarche figûa

da presepio, ûnn-a pegoa,

ûn laico in gïo pe rûa,

scixerboa e rattalegua



Andaeto tûtto; - o persego,

l'amandoa, o figo, l'oiva:

dove en ciù quelle rocche

e o roggio d'aegua viva

co-a sò fresca canson?

dov'en quelli sentê?...

Ciù ninte: - ûn gran straddon,

cäse che pän quartê.



De votte zinzanandome

pe-o ciassâ do convento,

torno inderrê di secoli,

vaddo a-o milleseiçento:

me treûvo allöa ciù libero,

ciù mi, ciù sensa gena;

me pä de vedde o Strozzi

onô e vanto de Zena.[1]



O l'ha, segondo a regola,

razôu testa e coppûsso;

ma quella testa zovena

a stonn-a cö cappûsso:



41

	↑ Bernardus Strotius - pictorum splendor - Liguriae decus. (Epigrafe sulla tomba dello Strozzi in Venezia).

